
I1-Bibbja hija ghajn hajja

ta’ talb. Bhall-profeta Izaija
issejhilna: “Ejjew intom
ilkoll li bikom il-ghatx,
ejjew ghall-ilma” (Iz 55: 1).
Ahna bil-ghatx biex nitolbu,
bil-ghatx biex nisimghu u
nigu mismugha minn Alla
taghna li huwa mhabba.
Dan il-ghatx naqtghuh
bl-Iskrittura. Jekk naqraw
il-Bibbja kuljum insibu
ghajnuna kbira ghall-hajja ta’
talb mibnija fis-sod, hajja ta’
talb mibnija fuq relazzjoni
intima ma’ Alla. Hija
relazzjoni li tghinna nidhlu
xi ftit fil-misteru tal-kobor
tAlla. Kobor li jdawwalna

u jurina dak li verament
ahna: ckejnin, midinbin

u fi bzonn kbir tieghU.
Nistghu b’hekk naghmlu
esperjenza tas-sliem, il-ferh,
il-barka u s-salvazzjoni

li Alla joftrielna. Nikbru
fil-gharfien ta’ I-imhabba
tremenda li biha Alla
jhobbna, l-interess u 1-kura

tieghU. Nitghallmu nersqu
lejn Alla bil-fidu¢ja u bl-
imhabba.

Meta titlob bil-Bibbja uza
siltiet familjari. Mhux kull
parti tal-Bibbja tqanqalna
ghat-talb. Il-listi tal-ligijiet,
l-arbli tar-razza, ir-rakkonti
tal-gwerer forsi ma tantx
jghinuna biex nidhlu
f’relazzjoni hajja ma’ Alla.
Anke jekk il-poplu Lhudi
dejjem irrifletta fuq dawn
is-siltiet difficli u ra fihom
sinjal tal-provvidenza ta’
Alla. Huwa aktar facli
ghalina nghinu lilna nfusna
ghat-talb billi ninqgdew
siltiet mill-Bibbja li
maghhom ahna aktar
familjari. Per ezempiju,
ir-rakkonti tal-holqien li
nsibu fil-Ktieb tal-Genesi
(1:1 - 2:25) jistghu jghinuna
nduqu I-qawwa kreattiva ta’
Alla u nithmu ahjar il-gmiel
kollu tal-holgien u r-rifless
ta’ Alla li jidher fil-hlejjaq
mahluga minnu. Huma

rakkonti li jfakkruna fil-
kobor tal-bniedem, mahluq
fuq is-sura u x-xbieha ta’
Alla. Jew, per ezempju,
ir-rakkont sabih tas-sejha
ta’ Abraham u tal-Patt li
Alla jaghmel mieghu (Gen
17:1-27) jista’ jghinna
nikkontemplaw I-hidma ta’
Alla li jsejjah lil Abraham
biex minnu johloq poplu
maghzul. Jekk Alla kellu dan
il-pjan ghal Abraham, min
jaf xi pjan ghandu ghad-
dinja, ghal kull wiehed u
wahda minna! Ir-rakkonti
li jitkellmu minn Mose
quddiem is-sigra tagbad
jew fuq il-Gholja tas-Sinaj
(Ezodu 3:16-25) jistghu
jghinuna niggustaw il-
prezenza ta’ Alla flimkien
mal-qaddej tieghu Mose.
Bhal Mosé, anke ahna
nhossu li I-prezenza divina
hija rifless tal-qawwa ta’
Alla. U f'dan it-talb taghna
nduqu xi ftit it-toghma tal-
hajja u tal-qawwa divina.

Meta ahna naqraw
I-Iskrittura kuljum u

b'mod perseveranti, dan
iwassalna biex inrawmu
fina konvinzjoni profonda
ta’ l-imhabba eterna u fidila
ta’ Alla. Alla ghandu kura
taghna u huwa prezenti
fil-bzonnijiet kollha taghna.
Dan niftakru fih jekk
ingibu quddiem ghajnejna
ir-rakkont tal-protezzjoni

li Alla wera mal-poplu
l-maghzul matul il-mixja
twila tieghu fid-dezert. Bhala
twegiba ghat-talb ta’ Mosg,
Alla pprovda ghajnuna, ikel
uilma. Alla wera li kien
fidil, minkejja I-inkostanza
tal-poplu, u wasslu sa l-art
imwieghda. Meta ahna
naqraw u ngibu quddiem
ghajnejna dan kollu
minghajr ma rridu nhossu
li Alla jimxi maghna tassew
bl-istess mod. Nemmnu li
Alla jipprovdielna, minkejja
n-nuqgqas ta’ fiduc¢ja u
l-inkostanza taghna!

Kliem it-talb taghna

I1-Bibbja tista’ taghtina wkoll
il-kliem ghat-talb taghna. Il-
Ktieb tas-Salmi, mill-bidu ta’
l-istorja tal-Knisja, sawwar
il-hajja tat-talb taghha. Is-
Salmi kienu fil-fatt it-talbiet
tal-poplu Lhudi, talbiet li
hargu mill-qalb tal-poplu
matul l-istorja mqangla
tieghu. Is-salmi kienu
t-talbiet ta’ Marija, Guzeppi
u ta’ l-istess Mulej taghna. Is-
Salmi nistghu naghmluhom
it-talbiet personali taghna.
Min ma jingediex bis-Salm

23: “I1-Mulej hu r-raghaj
tieghi, xejn ma jonqosni...”
u hafna minna ninqdew
bdan is-salm biex ingeddu
r-rabta taghna mal-Mulej,
rabta ta’ fidu¢ja u hajja. Jew
nistghu nuzaw is-Salm 139:
“Mulej, inti tgharbilni u
tgharrafni...taf il-hsibijiet
tieghi..”, salm li nistghu
nitolbuh biex nezaminaw
il-kuxjenza taghna.

Mill-ghajn ta’ 1-Iskrittura
nistghu wkoll nisiltu talbiet
qosra. Per ezempiju, nistghu
nitolbu u nghidu: “Mulej,
iftahli xofftejja u fommi
jxandar it- tithir tieghek”
(Salm 51:17), jew “Mulej Sid
taghna, kemm huwa kbir
ismek fl-art kollha!” (Salm
8:2), jew “Duqu u taraw
kemm hu tajjeb il-Mulej”
(Salm 34:8). FPmumenti ta’
dghufija nistghu naghmlu
taghna t-talba ta’ Bartimew
(Mk 10:47), “Gest, Bin
David, ikollok hniena
minni!” Aktar ma nsiru
familjari mal-Bibbja, aktar
ninqdew bl-istess Kelma ta’
Alla fit-talb taghna.

11-Bibbja spiss tisfidana ghax
issejhilna ghall-konverzjoni
u l-indiema. Meta naqraw il-
Profeti ta’ I-Antik Testment
jew id-Diskors ta’ Gesu

fuq il-muntanja (Mt 5 - 7)
fil-Gdid Testment, il-Kelma
tAlla tqanqalna biex nitolbu
l-qawwa ta’ Alla biex inkunu
nistghu nibdlu hajjitna
ghall-ahjar. Quddiem l-idea
u l-bzonn tal-bidla, naghmlu
taghna il-kelma tan-nies
fil-Vangelu ta’ San Gwann:
“Dan il-kliem iebes; min

jista’ jilgghu?” (6:20). U din
ukoll issir talba, talba biex il-
Mulej isahhah il-fidi dghajfa
taghna u jsalvana.

Personaggi biblici li
jghallmuna nitolbu

Jekk inqallbu I-pagni
tal-Bibbja nsibu bosta
personaggi biblici li
jghallmuna nitolbu meta
naqra l-impenn taghhom
ghas-sejha li ghamlilhom
Alla. Anke huma, bhalna,
thabtu biex jithmu u
jaghmlu r-rieda ta’ Alla
f’hajjithom. Permezz tat-talb
taghhom huma tkellmu
ma’ Alla u semghu s-sejha
tieghu. Mosé mexxa l-poplu
l-maghzul lejn il-helsien
mill-jasar ta’ l-Egittu u
fl-erbghin sena fid-dezert.
Huwa thabat biex ighin
lill-poplu jithem ir-rieda
ta’ Alla. Il-Ktieb tad-
Dewteronomju jfakkarna
fil-kliem li Mose qal lill-
poplu u fid-djalogu tieghu
ma’ Alla. FDewteronomju
6:4-5 insibu t-talba tal-
poplu, ix-‘Shema Israel’:
“Isma’ O Israel, il-Mulej
huwa Alla taghna, il-Mulej
huwa wiehed! Ghalhekk
ghandek thobb lill-Mulej
Alla tieghek bqalbek kollha,
bruhek kollha u bis-sahha
tieghek kollha” Gob jigi
pprezentat lilna bhala
mudell ta’ perseveranza,
hu li ghadda minn bahar
ta’ nkwiet u diffikultajiet.
Minkejja li jitlef kollox,
huwa jibqa’ fidil lejn Alla.
Quddiem il-kliem ta’ hbieb

li jigu biex jikkunslawh,
huwa jithem li t-tbatija
tieghu ma tistax titfisser
fil-kliem. Huwa jesprimi
r-rabja tieghu ghal Alla; hass
li gie abbandunat minn Alla.
It-talba ta’ disperazzjoni li

huwa jaghmel twasslu biex
jaghmel esperjenza vera
tal-prezenza ta’ Alla. David,
l-ikbar sultan ta’ Israel, kellu
relazzjoni profonda ma’ Alla
li sejjahlu u kkonsagrah
sultan. Anke jekk sar

personagg politiku gawwi, u
mhux darba waqa’ fid-dnub
gravi, David qatt ma’ naqas
mill-impenn tieghu li jibqa’
maqghud ma’ Alla fit-talb.
Is-Salm 51, dak li jissejjah
‘Miserere, jinghad li huwa




frott l-indiema ta’ David,
wara li qatel lil Urija biex
jehodlu lil Batseba, martu.
It-Tieni Ktieb ta’ Samwel
jiipprezentalna diversi
talbiet ta’ David lil Alla (2
Sam 7:18-29; 22). Minn
fost il-profeti nistghu hawn
nitkellmu minn Geremija.
Jitqgabad mas-sejha tieghu u
jkellem lil Alla fuq il-bezghat
tieghu. Jitlob u jokrob lil
Alla: “Qarraqtni, Mulej, u
jien tqarraqt: kont aqwa
minni, u ghelibtni. Jien
nsir id-dahka ta’ kuljum,
kulhadd jiddiehak bija...u
jien ghidt: ma nsemmihx
aktar, ma nitkellimx aktar
f’ismu. Izda f'qalbi hemm
bhal nar jagbad, maghluq
t’ghadmi. Ghejejt inzommu
maghluq go fija, ma niflahx
aktar ghalih”(Ger 20:7.9).
Meta nhossuna maghfusin
mill-isfidi li ghandna biex
nghixu bhala nsara f'din
id-dinja taghna, kemm
naghmlu sewwa jekk nitolbu
u naghmlu taghna l-kliem
tal-profeta Geremija (20:7-
19)!

Jekk nifthu I-pagni tal-Gdid
Testment, ingibu quddiem
ghajnejna lill-appostlu
Pawlu. Il-hajja tat-talb ta’
Pawlu kienet maghguna
haga wahda mal-ministeru
tieghu. Huwa mudell ta’
talb; iqanqal it-talb fl-
ohrajn u dejjem johloq
opportunitajiet biex jitlob
kontinwament. Jekk nagbdu
l-ittri tieghu nindunaw li
huma kollha talbiet miktuba
lil u ghall-komunitajiet
insara tal-bidu li lilhom kien

wassal il-Vangelu. Huwa
heggeg dejjem ghat-talb.
Hafna mit-talbiet tieghu
huma t-talbiet li I-Knisja
tuza sal-gurnata tal-lum (1
Tess 3:9-13; 1 Tim 2:1-6; Fil
2:3-11; 4:4-9; Rum 12:9-20).

Marija hija mudell ta’ fiducja
mimlija kuragg f’Alla. Hija
miftuha ghar-rieda ta’ Alla

li tilqa’ bradd il-hajr: “Ruhi
tfahhar il-kobor tal-Mulej,

u l-ispirtu tieghi jifrah f’Alla
s-Salvatur tieghi!...Ghax hu
xehet ghajnejh fuq i¢-cokon
tal-qaddejja tieghu, iva minn
issa 1 quddiem kull nisel
jibda jsejjahli hienja...” (Lq
1:46-55). It-talba ta’ Marija,
misluta mit-talb tal-Bibbja
(1 Sam 2, 1-10), issir it-talba
tan-nisrani, ghax f’Marija
n-nisrani jara xempju tad-
dixxiplu perfett u fit-talb
taghha, xempiju tat-tifhir
perfett li nistghu naghtu lil
Alla.

»

“Mulej, ghallimna nitolbu

Mill-Vangeli 1-Mulej
ighallimna nitolbu kif
ghallem lid-dixxipli tieghu.
I1-Vangeli kontinwament
ifakkruna kemm hu stess
kien ifittex il-postijiet kwieti
u z-zmien biex jitlob. Kien
jitlob b'mod spontanju u
minn qalbu, kien jitlob
bit-talbiet ta’ zmienu u
tal-kultura tieghu. Bizzejjed
niftakru fil-Mulej mislub

li jitlob bis-Salm 22: “Alla
tieghi, Alla tieghi, ghaliex
tlagtni” Gesu talab mill-qalb
- bil-biki, gharrkupptejh,

blehen gholi u bid-dmugh,
fil-ferh u fin-niket, fit-
tbatija, dejjem fil-ghaqda

ta’ l-umanita shiha tieghu
ma’ Alla (ara: Mt 26:39; Mk
7:34; Gw 11:41; 17:1; Lhud
5:7). Dan ighallima, li meta
nitolbu, ahna mmorru bdak
li verament ahna quddiem
il-Missier: bil-ferh u bin-
niket, bis-sahha u bil-mard,
bradd il-hajr u bil-htigijiet
taghna. Gesu jitlob f’kull
mument importanti tal-hajja
tieghu (Lq 3:21-22; 9:28-29;
Mk 14:32) u qabel kull grajja
deciziva fil-ministeru tieghu
(Lq 6,:12; 9:18; 11:1; Mk
1:35). Imma talab ukoll anke
fil-hajja ordinarja ta’ kuljum,
wara gurnata xoghol ta’
predikazzjoni u fejqan. Ghal
Gestt it-talb u I-hajja kienu
haga wahda maghguna
flimkien, ghagna li ssahhet
mill-mumenti spe¢jali ta’
talb li hass li kellu bzonn
kontinwament jaghmel. It-
talb huwa l-akbar sinjal tad-
dipendenza taghna minn
Alla, ahna li nersqu bit-tama
lejn il-Missier biex jidhol
bgawwa fid-dghufija taghna,
igharrafna r-rieda tieghu,

u jkun Hu stess li jaghtina
l-qawwa naghmluha.

Hekk ghamel Gest fil-
Gnien tal-Getsemani, fejn
insibu d-dehra evangelika

ta’ 1-isbah talba, tat-talba
perfetta tan-nisrani (Mt
26:36-46): “Tkun maghmula
r-rieda tieghek!”. B'talbna
nesprimu l-fidu¢ja u I-ferh
taghna fil-provvidenza ta’
Alla li jlibbes bil-gmiel
il-gilji tal-widien u jnissel
il-gratitudini fil-qalb ckejkna

The Visitation

taghna (Mt 6:25-34). Ma’
Gesu nifirhu ghal pjan divin
f’hajjitna (Lq 10:21-22), u
nroddu hajr lil Alla ghall-
qawwa tremenda tieghu
f’hajjitna, bhalma ghamel
l-istess Gest quddiem il-
qabar ta’ Lazzru (Gw 11:42).

I1-Vangeli jghallmuna li
t'din id-dipendenza taghna
minn Alla huwa sewwa
nitolbu ghal dak li nehtiegu.
Huwa sewwa li naghmlu
t-talb ta’ intercessjoni,
ghalina u ghall-bzonnijiet ta’

l-ohrajn. Nitghallmu nitolbu
ghall- bzonnijiet taghna
individwali (Mt 6:11), ghal
aktar ministri tal-Vangelu
(Lq 10:2), ghat-tamiet tal-
Knisja (Mt 5:11) u ghal dawk
li huma fi bzonn fid-dinja
(Mk 6: 34). Nitghallmu
nitolbu mhux biss mill-
ezempju ta’ Kristu imma
anke mit-taghlim tieghu.
Hu jghallimna nitolbu bil-
fidi u I-fidugja: “Itolbu u
jinghatalkom, fittxu u ssibu;
habbtu u jifthulkom”(Lq

11:9). Din il-fidugja hija
mibnija fuq il-fatt li 1-Missier
jaf ahna xX’nehtiegu (Mt 6, 8)
u fuq il-kliem ta’ Gesi: “U
kull ma titolbu f’ismi, jiena
naghmlu, biex il-Missier
ikun igglorifikat fl-Iben”(Gw
14:13). Hu ghalhekk li
bil-parabboli tieghu Gestt
ghallimna nitolbu b’kostanza
u perseveranza (Lq 11:5-8;
18:1-8), bi kliem semplici

u hiereg tassew mill-qalb
(Mt 6:7). Gesu ighallimna
nitolbu biex naghrfu u
naghmlu r-rieda tal-Missier
u mhux biex inbiddlu r-rieda
ta’ Alla! It-talb taghna huwa
l-mod biex ahna nilqghu bl-
imhabba il-prezenza ta’ Alla
f’hajjitna.

Meta d-dixxipli talbu lil
Gesu jghallimhom jitolbu,
huwa ghaddielna t-talba
tal-Missierna. Bdin it-talba
perfetta Gesu ghallimna
naghrfu f’Alla lil Missier,
1-‘Abba’ taghna; ghallimna
nigglorifikaw l-isem
imqaddes tieghu u nfittxu
s-saltna u r-rieda tieghu
fil-kuljum ta’ hajjitna.
Ghallimna nitolbu ghall-
bzonnijiet taghna, li
nixxennqu ghall-mahfra u

li jimlina bil-qawwa t-tama
fil-mumenti tat-tigrib; u
jehlisna mill-Hazin. II-
Bibbja hija tassew ghajn bla
taqta’ ghat-talb! Jekk nitolbu
bis-salmi jew nistghagbu
bil-holgien, jew nimxu

ma’ Israel fid-dezert jew
ninghaqdu ma’ Gesu u
nghajtu ‘Abba, nindunaw li
aktar hin ma nghaddu mal-
Bibbja, aktar inkunu qed



nitolbu. Ghax tassew, “musbieh
ghal riglejja 1-kelma tieghek, u
dawl fil-moghdija tieghi” (Salm
119:97).

Dan I-artiklu huwa wiehed
minn sensiela ta’ artikli li kien
deher il-Ktieb, 1l-Bibbja f’Idejna,
Introduzzjoni Generali ghall-
Iskrittura Mqaddsa, ippubblikat
mill-Kummissarjat ta’ I-Art
Imgaddsa fis-sena 2008.

Fl-okkazjoni tas-Sena Pastorali
ddedikata lis-Smigh tal-Kelma
ta’ Alla, fid-Djocesi ta’ Ghawdex,
u f ghelugq il-mitt sena mill-
wasla ta’ I-Istatwa Titulari ta’
Sant’Antnin ta’ Padova, fil-Knisja
taghna ta’ Ghajnsielem, il-Ktieb
qed jigi stampat mill-gdid bhala
sussidju ghal dawk li jixtiequ
jintroducu ruhhom ghall-Kotba
Mgqaddsa. U dan partikolarment
ghall-Gruppi Nsara f’Ghawdex
u l-Lajéi impenjati fi hdan il-
Knisja.

II-Ktieb se jkun lest ghal nofs iz-
Zmien tar-Randan.

